
Bhavaprakasha Ashtakam

பா⁴வப்ரகாஶாஷ்டகம்

விபு⁴ஶ்ச ஸத்ஸ்வரூபகஶ்சிதி:ஸுகா²த்மகோऽஜநி
ரமூர்திநாமரூபகோத² தத்த்வமர்த²வாஹிக: ।

விதீ⁴ஶ்வரோ ஹரீஶ்வரோ ரமாஶிவாஶிவேஶ்வரோ (ஹரீஶ்வர: ஏவம் இந்த்³ரஸ்வாமீ)
யதா² ப²ணீ கு³ணே ததா²ஸ்ய விஶ்வகல்பநாஶ்ரய:॥ 1॥

ஸ ஏவ தா⁴ர்ய்ய ஶந்தநும் ஸகங்க⁴நோபமம் ஶுப⁴ம்
ஸுபீதபட்டவாஸஸம் கலாபிபிச்ச²மஸ்தகம் ।

க்ரு’பாகடாக்ஷஸம்யுதம் ஸுவம்ஶவேத்ரஹஸ்தகம்
மமாஸ்து நேத்ரமார்க³க:³ க்ரு’பாகர:ஸதா³ ஜநே ॥ 2॥

யதா² த்⁴ருவம் ச ஹஸ்திநம் த³தௌ³ஸ்வகீயத³ர்ஶநம்
ததை²வ மேऽஸ்து நேத்ரக:³ க்ரு’பாத ஆத்மதோ³ஹரி: ।

த்வமேவ ப⁴க்தவத்ஸலோ யதா³ வதா³ம்யஹம் ததா³
க்ஷுதா⁴ர்த்த போ⁴ஜநேऽக்ரு’தே ந கோபி வக்தி பாலக:॥ 3॥

மநஶ்ச கா²நி மே ஸதா³ ப³ஹிர்ப்⁴ரமந்த்யநாத்மநி (கா²நி ஏவம் இந்த்³ரியாணி)
மமைவ நாஸ்தி ஸாக்ரு’திஸ்ததே³வ கர்ம தாவகம் ।

பராஞ்சி கா²நி மாத⁴வஶ்வகார நைக³மீ ஶ்ருதி- (பராஞ்சி ஜா²நி ஏவம்
ப³ஹிரிந்த்³ரியாணி)
ஸ்த்வதீ³யகர்மவாமதா தவாபராத⁴தா ப⁴வேத் ॥ 4॥

அநேகஜந்மநாட்யதா த்⁴ரு’திர்மயா தவாக்³ரத:
க்ரு’தா ப்ரஸந்நதாம் க³தஸ்ததா³ த்வதீ³யத³ர்ஶநம் ।

வரம் ப்³ரவீம்யஹம் ப்ரபோ⁴ யதா³ ந ரோசதே ததா³
வதே³த்³ரு’ஶீம் ந தா⁴ர்யதாம் ப²லேந வர்ஜிதாம் ம்ரு’ஷா ॥ 5॥

தவாபரோக்ஷதா ஹி யா மமாஸ்தி மூலத:க்ஷதி-
ஸ்ததே³வ வாஞ்ச²தா மயா ந த³ர்ஶநம் த³தா³ஸி மே ।

த³யா ந லிப்யதே கதா³பி மாநஸே ஹதே ப்ரபோ⁴
உபாஸநாம் த்வதீ³யகாம் கரிஷ்யதீஹ கோ நர:॥ 6॥

யதி³ ஶ்ருதி: ப்ரமாணிகா மஹேஶஜீவலக்ஷ்யயோ:
ஸதை³கதா ததா³ விபோ⁴ த்வதீ³யத³ர்ஶநம் ப⁴வேத் ।

ரு’தம் த்³விதீயதாமதிஸ்தயோர்ப⁴யாவஹா யதி³
மதீ³யத்³ரு’ஶ்யதாம் வ்ரஜேத்பராவரேஶ்வரேஶ்வர:॥ 7॥

நிரஞ்ஜநம் நிராமயம் நிரங்குஶம் ச நிர்கு³ணம்
ஸ்வதோ பு⁴ஜிஷ்யவல்லப⁴ம் ஸ்வப⁴க்தநிர்ப⁴யப்ரத³ம் । (வல்லப⁴ம் ஏவம் ப்⁴ரு’த்ய)

ஸதா³ப்தகாயஸாக்ஷிணம் நமாமி நந்த³நந்த³நம்
நதிம் ததீ³யகாம் விநா மமாஸ்தி நேதரத்³ப³லம் ॥ 8॥
இதி ஶ்ரீஸ்வாமிதா³ஸஶிஷ்யகோ³பாலதா³ஸேந விரசிதம் பா⁴வப்ரகாஶாஷ்டகம்

ஸம்பூர்ணம் ।

